
Baal Na Baanka Ho Sakta Mera, Chahe Sankat Khade Hain Tamaam
Ghar Se Nikalta Hoon Main Leke Apne Shyam Ka Naam

Teen Baan Tarkash Mein Leele Ghode Ki Lagaam Hai
Mujhse Panga Mat Lena Mera Maalik Baba Shyam Hai

Maalik Bada Dayalu Daata Har Dum Rakhta Khair Hai
Maalik Ka Darbar Hai Aisa, Hoti Nahi Andher Hai
Jo Chahe Wo Mil Jata Hai Bahut HI Tagda Kaam Hai
Mujhse Panga Mat Lena Mera Maalik Baba Shyam Hai

Main Iski Masti Mein Rehta Sabse Jai Shri Shyam Hai
Aur Nahi Kuch Jaanu Karna, Shyam Bhajan Mera Kaam Hai
Char Dham Se Badhkar Mere Liye To Khatu Dham Hai
Mujhse Panga Mat Lena Mera Maalik Baba Shyam Hai

Mera Maalik Nahi Sadharan Sabse Shaktishaali Hai
Kaam Bane Chutki Mei nJis Par Nazar Daya Ki Daali Hai
Khatu Wale Shyam Dhani Ka Kaafi Kewal Naam Hai
Mujhse Panga Mat Lena Mera Maalik Baba Shyam Hai

Mujh Jaise Nalayak Ko Bhi Baba Ne Apnaya Hai
Khote Se Khote Sikke Ko Duniya Mein Chalwaya Hai
Kahe Niranjan Karo Bhajan Inke Liye Chakka Jaam Hai
Mujhse Panga Mat Lena Mera Maalik Baba Shyam Hai

